
Panchayudhastutih

પઞ્ચાયુધસ્તુતિઃ

શ્રીઃ
અથ પઞ્ચાયુધસ્તુતિઃ ।
પ્રથિમહિતં પ્રોદ્યદ્ધનમિત્રદ્યોતં મહાયુધં હૃદયે ।
સારસનાભં કલયે સુદર્શનં સાધુચક્રરાજન્તમ્॥ ૧॥
હરિમુખમરુદભિસંસ્તવભવનિનદધ્વસ્તદનુતનુજદર્પઃ ।
પઞ્ચજનાધારોઽવ્યાદ્ભગવાવ્રાજન્મહાદરઃ કોઽપિ॥ ૨॥
રુચિરાઙ્ગદાભુજઙ્ગમપુઙ્ગવગિરિપતિકરગ્રહોલ્લસિતામ્    ।
વિધુતાલસદનુજાતાં સાધુશ્રિયમાશ્રયે શરણમ્॥ ૩॥
સન્નન્દકમસિતોજ્જ્વલમોજઃશ્રીમત્સરૂપધેયાઙ્ગમ્  ।
ધ્યાયામો બલિદૈત્યધ્વંસનદક્ષિણમહાશયાકલિતમ્॥ ૪॥
સમુપનતેષુ પ્રવણં વિધૂનિતજ્યાનિઘૃષ્ટપરકોટિ ।
વસ્તુમહાશાર્ઙ્ગં  ચિરમસ્તુ મમ શ્રેયસે કિમપિ॥ ૫॥
અનુદિનકૃતિરચનકૃતી  શ્રીકૃષ્ણબ્રહ્મતન્ત્રપરકાલઃ ।
ઇષ્ટાર્થદાં યતિરિમાં શ્લિષ્ટાં પઞ્ચાયુધીયનુતિમતનોત્॥ ૬॥
ઇતિ શ્રીકૃષ્ણ બ્રહ્મતન્ત્ર પરકાલ મહાદેશિકાનાં કૃતિષુ
પઞ્ચાયુધીયસ્તુતિસ્સમ્પૂર્ણા॥

Proofread by Swamini Tattvapriyananda tattvapriya3108 at gmail.com

Panchayudhastutih

pdf was typeset on September 17, 2023

1



પઞ્ચાયુધસ્તુતિઃ

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

